
«Հողամաս հետ վերցնելու և անհատույց օգտագործման իրավունքով հանձնելու  մասին»  Հայաստանի Հանրապետության կառավարության որոշման նախագծի վերաբերյալ 
ՀՀ Սյունիքի մարզպետարանը համապատասխան գրությունով դիմել է Պետական գույքի կառավարման կոմիտե՝ տեղեկացնելով, որ իրենց է դիմել Սիմոնյան կրթական հիմնադրամը՝ «Կապանի թիվ 3 միջնակարգ դպրոց» ՊՈԱԿ-ին անհատույց օգտագործման իրավունքով հանձնված ՀՀ Սյունիքի մարզ, ք. Կապան, Արամ Մանուկյան փողոց 7 հասցեում գտնվող անշարժ գույքից 0.01095 հա հողամասը Թումո շարժական կենտրոն կառուցելու և «Թումոն տուփի մեջ» կրթական ծրագիրն իրականացնելու նպատակով հիմնադրամին անհատույց օգտագործման իրավունքով տրամադրելու խնդրանքով:
Հիմք ընդունելով Սիմոնյան կրթական հիմնադրամի կողմից իրականացվող «Թումո ստեղծարար տեխնոլոգիաների կենտրոններ» ծրագրի մասին ՀՀ փոխվարչապետ Տիգրան Ավինյանի 2019 թվականի դեկտեմբերի 24-ի N 950-Ա որոշումը, ինչպես նաև հաշվի առնելով, որ «Թումոն տուփի մեջ» կրթական ծրագիրը հանդիսանում է «Թումո ստեղծարար տեխնոլոգիաների կենտրոններ» ծրագրի մաս, Պետական գույքի կառավարման կոմիտեն՝ կարևորելով Սիմոնյան կրթական հիմնադրամի կողմից իրականացվող ծրագրերը, ինչպես նաև «Կապանի թիվ 3 միջնակարգ դպրոց» ՊՈԱԿ-ի կառավարման լիազորությունն իրականացնող մարմնի՝ ՀՀ Սյունիքի մարզպետարանի համաձայնությունը, մշակել է «Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է ՀՀ Սյունիքի մարզ, քաղաք Կապան, Արամ Մանուկյան փողոց 7 հասցեում գտնվող անշարժ գույքից չափագրման արդյունքում ստացված 0.01095 հողամասը հետ վերցնել «Կապանի թիվ 3 միջնակարգ դպրոց» պետական ոչ առևտրային կազմակերպությունից և անհատույց օգտագործման իրավունքով հանձնել Սիմոնյան կրթական հիմնադրամին՝ մինչև ծրագրի իրականացման համար նախատեսված ժամկետի ավարտը:
«Հողամաս հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է ՀՀ Կառավարության 2021-2026թթ. ծրագրի 4.3 կետով սահմանված կրթության զարգամանն ուղղված դրույթներից. մասնավորապես՝ գերակա խնդիր է կրթության և գիտության զարգացումը, մարդկանց գիտելիքների և հմտությունների ուղղությամբ ներդրումները երկրի զարգացման գրավականն են։ Կրթության բոլոր մակարդակների համար առանցքային են լինելու կրթական ծրագրերի արդիականացումը, անհրաժեշտ ենթակառուցվածքների արդիականացումն ու վերազինումը, ժամանակակից տեղեկատվական տեխնոլոգիաների լայն կիրառումը ուսուցման և կառավարման համակարգերում «կրթություն-գիտություն-աշխատաշուկա» կապի ամրապնդումը։


